
ᒪᑉᐱᒐᖅ 1 ᐅᕝᕙᓘᓐᓃᑦ 3 

 

ᑐᓂᔭᐅᔪᑦ ᐅᕗᖓ  

ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ  

ᔫᓂ 2021 
 

ᐆᒧᖓ 

 

ᑐᑭᓯᒋᐊᒃᑲᓐᓂᓂᕐᒧᑦ: X       ᐃᓱᒪᓕᐅᓂᕐᒧᑦ:  

 

ᐱᔾᔪᑎᖓ: ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ – ᐃᖃᓗᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᐊᐅᓚᓂᖏᓐᓄᑦ 

ᑐᑭᓯᒋᐊᕈᑏᑦ 

 

ᑐᑭᓯᒋᐊᕈᑏᑦ:  

 

ᐃᒪᕐᒥᐅᑕᐃᑦ ᐆᒪᔪᐃᑦ:  

1) ᑐᒑᓖᑦ: 

 ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ ᐱᕙᓪᓕᐊᓂᖃᖅᑐᑦ ᐊᐅᓚᑦᑎᖃᑎᖃᖅᑐᑎᑦ 

ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᓐᓂᑦ/ᑲᑐᔾᔨᖃᑎᒌᑦ (HTO/HTA) 2020/21 ᑑᒑᓕᓐᓂᑦ ᓂᕕᖓᑖᑦ 

ᐊᑎᖅᑎᑕᐅᔪᑦ ᐊᒻᒪ ᓇᓗᓇᐃᔭᐃᓂᖅ ᑑᒑᓕᑦᑕᐅᕙᑦᑐᓂᑦ ᑭᓪᓕᓯᓂᐊᖅᑕᐅᓯᒪᔪᑦ. ᑖᓐᓇ ᐱᖃᓯᐅᔾᔨᔪᖅ 

ᐋᖅᑭᑦᑕᐅᓂᖓ ᐊᖏᓂᖓ ᐊᕐᕌᒍᒧ ᐊᓯᐊᒨᖅᑐᑦ ᓂᕕᖓᑖᑦ ᐊᑐᐃᓐᓇᐅᔪᑦ. 

 ᑑᒐᓕᓐᓄᑦ ᓂᕕᖓᑖᑦ ᐊᒻᒪ ᑐᑭᓯᒋᐊᕈᑏᑦ ᑲᑎᖅᑐᖅᓯᒪᔪᑦ 2021/22 ᕿᓚᓗᒐᕋᓱᐊᕐᓇᒧ ᒫᓐᓇᐅᔪᒥᑦ 

ᑎᑎᕋᖅᑕᐅᕙᓪ−ᓕᐊᔪᑦ. ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ ᑐᔅᓯᕋᖅᓯᒪᔪᑦ 

ᐃᓱᒪᓕᐅᖅᑕᐅᔪᓂᑦ ᓄᓇᓕᒻᒧᑦ ᐃᓕᐅᖅᑲᖅᑕᐅᓂᖏᓐᓄᑦ ᐊᕕᑦᑐᖅᓯᒪᔪᒥᑦ ᐆᒪᔪᓕᕆᔨᒃᑯᑦ 

ᑲᑐᔾᔨᖃᑎᒌᖏᓐᓂᑦ (RWO) ᐱᖃᓯᐅᑎᓪᓗᑎ ᐊᕐᕌᒍᒧ ᐊᓯᐊᓅᖅᑐᑦ ᐊᒥᓲᓂᖏᑦ ᐃᓚᖏᓐᓂᑦ 

ᐊᐅᓚᑦᑎᕕᒋᐅᔪᓂᑦ. ᐅᐊᓐᓇᖓᓄ ᑕᓯᐅᔭᖅᔪᐊᖅ ᐊᐅᓚᑦᑎᕕᒋᔭᐅᔪᖅ, ᖃᑦᑎᓪᓚᕆᐅᓂᖏᑦ ᐊᕐᕌᒍᒧᑦ 

ᓅᑦᑕᐅᔪᑦ ᓂᕕᖓᑖᑦ ᓇᓗᓇᐃᖅᑕᐅᔪᓐᓇᖏᑦᑐᑦ ᑭᓯᐊᓂ ᐊᑕᖏᕐᓗᒋᑦ 2020/21 ᑑᒑᓕᓐᓄᑦ 

ᓂᕕᖓᑖᑦ ᐅᑎᖅᑎᑕᐅᒍᑎ ᐅᕗᖓ ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ. 

ᐃᓕᐅᖅᑲᖅᑕᐅᓂᖏᓐᓄᑦ ᐃᓱᒪᓕᐅᕐᓂᐅᔪᑦ ᓇᓗᓇᐃᖅᑕᐅᓯᒪᓕᕈᑎ, 2021/22 ᓂᕕᖓᑖᑦ 

ᑐᓂᐅᖅᑲᖅᑕᐅᓂᐊᖅᑐᑦ ᓄᓇᓕᓐᓄᑦ. 

 ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ ᑲᔪᓯᑎᑦᑎᓇᓱᐊᖏᓐᓇᖅᑐᑦ ᐃᕐᖏᓐᓈᕈᑎᒃᑯᑦ 

ᑲᑎᒪᓂᕐᒥᑦ ᓄᓇᕗᒻᒥ ᑑᒑᓕᓐᓂᑦ ᕿᓚᓗᒐᓕᕆᔨᓄᑦ 2021-ᒥ ᐅᖃᐅᓯᖃᕐᓗᑎ 

ᓴᖅᑭᖅᑎᑕᐅᕋᑖᓚᐅᖅᑐᑦ ᖃᐅᔨᓴᖅᑎᓂᑦ ᐅᖃᐅᔾᔨᒋᐊᕈᑦ ᓴᓐᓂᕈᑎᐅᑉ ᑐᓄᓂᕈᓯᐅᓪᓗ ᐃᒪᖓ ᐊᒻᒪ 

ᑕᓯᐅᔭᖅ ᑑᒑᓕᖏᓐᓄᑦ ᐊᒻᒪ ᐱᒋᐊᖅᑎᑕᐅᓗᓂ ᐱᕙᓪᓕᐊᑎᑕᐅᓂᖓᐸᕐᓇᐅᑦ ᕿᒥᕐᕈᔭᐅᓂᖓᓄᑦ 

ᐃᓚᓕᐅᔾᔭᐅᓯᒪᔪᑦ ᐃᖃᓗᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᐸᕐᓇᐅᑦ ᑑᒑᓕᓐᓄᑦ ᓄᓇᕗᒻᒥ ᓇᔪᖅᑕᐅᔪᓂᑦ. 

ᑭᖑᕙᖅᑎᑕᐅᓂᖏᑦ ᐊᑐᖅᑕᐅᓂᐊᖅᑐᓂᑦ ᑖᔅᓱᒧᖓ ᑲᑎᒪᓂᕐᒧᑦ ᑕᒪᑐᒪᓂ ᐊᕐᕌᒍᒥ ᑲᑎᒪᓂᖃᖅᓯᒪᔪᑦ 

ᐃᓚᐅᖃᑕᐅᔪᓐᓇᖅᑎᑕᐅᓗᑎ ᐊᑕᖏᕐᓗᑎ ᐊᐅᓚᑦᑎᖃᑎᒌᓐᓂᕐᒧᑦ ᑲᑐᔾᔨᖃᑎᒌᑦ. 

 

2) ᐊᐃᕖᑦ: 

 ᕕᕝᕗᐊᕆ 2021, ᒥᓂᔅᑕ ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ ᐊᖏᖅᓯᓚᐅᖅᑐᖅ ᑲᑎᑦᑐᒋᑦ 

21 ᐊᐃᕝᕙᒐᓱᑐᐃᓐᓇᓂᕐᒧᑦ ᐊᐃᕝᕙᒐᓱᓐᓇᒥ 2021 (ᓴᓪᓖᑦ 17 ᐊᒻᒪ ᐊᕐᕕᐊᑦ 4). ᑖᒃᑯᐊ 

ᐊᐃᕝᕙᒐᓱᑐᐃᓐᓇᓂᕐᒧᑦ ᐊᐅᓪᓚᕈᔾᔨᔩᑦ ᖃᐅᔨᒃᑲᖅᑕᐅᓯᒪᔪᑦ 2021 ᐊᐃᕝᕙᒐᓱᑐᐃᓐᓇᓂᕐᒧᑦ 

ᐃᓕᐅᖅᑲᖅᑕᐅᔪᓄᑦ ᐊᖏᖅᑕᐅᓂᖏᑦ. ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ 

ᐱᒋᐊᖅᑎᑦᑎᓂᐊᓕᖅᑐᑦ ᐊᐅᓚᑦᑎᓂᕐᒥᑦ ᐊᐃᕝᕙᒐᓱᑐᐃᓐᓇᓂᕐᒧᑦ ᐊᐅᓪᓚᕈᔾᔨᔨᓂᑦ ᐃᓂᔅᓴᓕᐅᖅᓯᒪᔪᓄᑦ 

ᐊᖑᓇᓱᓐᓂᕐᒧᑦ 2021−ᓱᒧᑦ ᐊᒻᒪ ᑐᓂᐅᖃᖅᑕᐅᓂᖏᑦ ᐊᖑᓇᓱᓐᓂᕐᒧᑦ ᑲᑎᖅᑐᖅᑕᐅᓯᒪᔪᑦ, 

ᐱᖃᓯᐅᔾᔨᔪᑦ ᐊᖑᓇᓱᓐᓂᕐᒧᑦ ᐅᓂᒃᑳᑦ ᑕᑕᑎᕆᐊᓕᒃ, ᖃᐅᔨᓴᕋᔅᓴᓄᑦ, ᐊᒻᒪ ᓚᐃᓴᓐᓰᑦ. 

 ᒥᓂᔅᑕᒧᑦ ᐃᓱᒪᓕᐅᖅᑕᐅᓂᖓ ᓂᕆᐅᒋᔭᐅᔪᖅ ᐱᒋᐊᕐᓂᖏᓐᓂ ᒪᐃ ᐱᔾᔪᑎᖃᖅᑐᑦ ᓄᓇᕗᒻᒥ 

ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐊᖏᖅᑕᐅᓂᖓᓄ ᐃᓚᒋᐊᖅᑕᐅᑲᓐᓂᖅᑐᑦ 6 ᐊᐃᕝᕙᒐᓱᑐᐃᓐᓇᓂᕐᒧᑦ 

ᐊᖑᓇᓱᓐᓂᕐᒧᑦ 2021-ᒧᑦ ᓴᓪᓕᓂᑦ.  

 

3) ᐸᓐᓂᖅᑑᖅ ᐃᑭᖓᓂ ᕿᓚᓗᒐᖏᑦ: 

 ᐸᓐᓂᖅᑑᖅ ᐃᑭᖓᓂ ᕿᓚᓗᒐᖏᓐᓄᑦ ᕿᓚᓗᒐᓕᕆᔩᑦ ᑲᔪᓯᑎᑦᑎᔪᑦ ᑲᑎᒪᖃᑦᑕᓂᕐᒥᑦ 

ᐃᕐᖏᓐᓈᕈᑎᒃᑯᑦ ᓄᕙᒡᔪᐊᕐᓇᖅ-19−ᒧᑦ ᑭᓪᓕᖃᖅᑎᑕᐅᔪᑦ ᐃᓄᑦᑎᒍᑦ ᑲᑎᒪᔪᓐᓇᕐᓂᐅᔪᓂᑦ. 2021−ᒥᑦ, 

ᐅᖄᓚᐅᑎᒃᑯᑦ ᑲᑎᒪᓂᖃᓚᐅᖅᑐᑦ ᔭᓐᓄᐊᕆ, ᕕᕝᕗᐊᕆ, ᐊᒻᒪ ᒫᑦᓯ. ᑲᑎᒪᓂᐅᓂᐊᖅᑐᖅ ᐃᐳᕈᒥ 

ᓄᖅᑲᖅᑎᑕᐅᓚᐅᖅᑐᖅ ᐱᔾᔪᑎᒋᓪᓗᒍ ᓄᕙᒡᔪᐊᕐᓇᖅ-19 ᓯᐊᒻᒪᕐᓂᖓᓄᑦ ᕿᑭᖅᑖᓗᒻᒥ ᑭᓯᐊᓂ 

ᕿᓚᓗᒐᓕᕆᔩᑦ ᑲᔪᓯᑎᑦᑎᔪᒪᓂᐊᖅᑐᑦ ᐃᕐᖏᓐᓈᕈᑎᒃᑯᑦ ᑲᑎᒪᓂᐅᔪᓂᑦ ᑭᓪᓕᖃᖅᑎᑕᐅᓂᐅᔪᑦ 

ᖃᓱᔭᐅᔫᖏᑉᐸᑕ ᕿᑭᖅᑖᓗᒻᒥ.  

 

4) ᐆᒪᔪᖅᑕᐅᔪᓂᑦ ᑐᓴᖅᑎᑦᑎᖃᑦᑕᕐᓂᖅ: 

 ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ ᑐᔅᓯᕋᖅᓯᒪᔪᑦ ᑭᖑᓪᓕᖅᐹᒥᐆᒪᔪᖅᑕᐅᔪᓂᑦ 

ᒥᔅᓴᐅᓴᑦᑕᐅᖅᓯᒪᔪᓂᑦ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᓐᓂᑦ/ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ 

ᕿᓚᓗᒐᕐᓄᑦ, ᐊᐃᕖᑦ, ᐊᕐᕖᑦ ᐊᒻᒪ ᑑᒑᓕᓐᓄᑦ 2020/21 ᐆᒪᔪᕋᓱᓐᓇᒥᑦ. ᑖᒃᑯᐊ ᑐᑭᓯᒋᐊᕈᑏᑦ 

ᐊᑐᖅᑕᐅᓂᐊᖅᑐᑦ ᑭᖑᓪᓕᖅᐹᒥ ᐋᖅᑭᑦᑕᐅᓗᑎ ᐆᒪᔪᖅᑕᐅᕙᑦᑐᓂᑦ ᑐᑭᓯᒋᐊᕈᑏᑦ ᑕᒪᑐᒧᖓ ᐊᕐᕌᒍᒧᑦ. 

ᐅᓂᒃᑳᑦ ᑲᑎᑦᑐᒋᑦ ᐃᒪᕐᒥᐅᑕᐃᑦ ᐆᒪᔪᐃᑦ ᐊᖑᓇᓱᓐᓂᕐᒧᑦ ᑐᖁᑕᐅᔪᑦ (ᓄᓈᖅᑕᐅᔪᑦ ᐊᒻᒪ ᔭᒐᐃᔭᐅᔪᑦ) 

ᐱᑕᖃᕆᐊᖃᖅᑐᑦ ᓴᖅᑭᑎᑦᑎᓗᓂ ᑐᓐᖓᕕᒋᔭᔅᓴᐅᔪᓂᑦ ᐅᖃᐅᔾᔨᒋᐊᕈᑎᓂᑦ ᒪᑭᒪᑎᑕᔅᓴᐅᔪᓂᑦ 

ᐆᒪᔪᖅᑕᐅᔪᓂᑦᑭ.  

 ᑭᖑᕙᖃᑦᑕᖏᑦᑐᑦ ᐊᒻᒪ ᑕᒻᒪᖅᓯᒪᖏᑦᑐᑦ ᐅᓂᒃᑳᓕᐅᕐᓂᖅ ᐱᑕᖃᕆᐊᖃᖅᑎᑕᐅᔪᖅ ᐊᑖᓂ 

ᐃᖃᓗᓕᕆᓂᕐᒧᑦ ᐱᖁᔭᖅ, ᐃᒪᕐᒥᐅᑕᓄᑦ ᐆᒪᔪᓄᑦ ᒪᓕᑦᑕᐅᔭᕆᐊᓖᑦ, ᐊᒻᒪ ᓄᓇᕗᒻᒧᑦ ᐊᖏᕈᑦ. 

 

ᐊᑯᑭᑦᑐᑦ ᖃᓕᕋᓕᖏᑦ (ᖃᓕᕋᓖᑦ):  

1) ᐸᓐᓂᖅᑑᖅ ᐃᑭᖓᓂ ᖃᓕᕋᓕᓐᓂᑦ ᐃᖃᓗᓕᕆᓂᖅ 

 2021−ᒥ ᓯᑯᒃᑯᑦ ᖃᓕᕋᓕᓐᓂᑦ ᐃᖃᓗᒐᓱᓐᓂᖅ ᐸᓐᓂᖅᑑᖅ ᐃᑭᖓᓂ ᐱᒋᐊᓚᐅᖅᑐᖅ ᐱᒋᐊᕐᓂᖏᓐᓂ 

ᕕᕝᕗᐊᕆ ᐊᒻᒪ ᒪᑐᓴᖃᐃᓐᓂᖅᓴᐅᓯᒪᔪᖅ ᓂᕿᐅᒋᔭᐅᓯᒪᔪᒥᑦ. ᐅᓇᐅᑎᓪᓗᒍ ᐃᐳᕈ 16, ᐸᓐᓂᖅᑑᒥ 

ᐃᖃᓗᓕᕆᕕᒃ ᑐᓴᖅᑎᑦᑎᓚᐅᖅᑐᑦ ᐱᔾᔮᒍᓐᓃᖅᑐᑎᑦ ᓄᓈᖅᑕᐅᔪᓂᑦ ᖃᓕᕋᓕᓐᓂᑦ. ᑖᓐᓇ 

ᑕᐃᒪᐃᓐᓂᖃᓚᐅᖅᑐᖅ ᐃᖃᓗᓕᕆᕕᒃ ᑎᑭᑦᑎᓯᒪᓂᖓᓄᑦ ᑐᖅᑯᐃᕕᖏᑦ ᐊᒻᒪ 

ᐊᐅᓪᓚᑎᑦᑎᒍᓐᓇᖏᓐᓂᖏᓐᓄᑦ ᐸᓐᓂᖅᑑᑉ ᓯᓚᑖᓄᑦ ᑲᓇᐃᑎᐊᓐ ᓄᐊᑦᑯᑎᒍᑦ ᐅᓯᔭᐅᔪᓂᑦ 

ᐱᔾᔪᑎᒋᓪᓗᒍ ᓯᐊᒻᒪᖅᓂᖓ ᓄᕙᒡᔪᐊᕐᓇᖅ-19 ᐃᖃᓗᓐᓂ. 

 ᑭᖑᓪᓕᖅᐹᒥ ᓄᓈᖅᑕᐅᔪᓄᑦ ᐅᓂᒃᑳᑦ ᐱᔭᐅᔪᑦ ᐃᐳᕈ 20 ᓇᓗᓇᐃᖅᓯᓚᐅᖅᑐᑦ 82 ᐃᖃᓗᒐᓱᐊᖅᑏᑦ 

ᐃᓚᒋᔭᐅᖃᑕᐅᔪᑦ ᐅᑭᐅᒃᑯᑦ ᐃᖃᓗᓕᕆᓂᕐᒥᑦ ᑕᒪᑐᒪᓂ ᐊᕐᕌᒍᒥ. ᐅᑯᓂᖓ 500 ᑕᓐᔅ ᑲᑎᑦᑐᒋᑦ 

ᐃᖃᓗᑦᑕᐅᔪᓐᓇᖅᑐᑦ, 436.8 ᑕᓐᔅ ᐃᖃᓗᑦᑕᐅᓯᒪᔪᑦ. ᑖᓐᓇ ᐊᒥᐊᒃᑯᓂᖃᖅᑎᑦᑎᔪᖅ 63.2 ᑕᓐᔅ ᐊᒻᒪ 

ᐊᑐᐃᓐᓇᐅᔪᑦ ᐃᒪᐃᓐᓇᕐᒥ ᐃᖃᓗᒐᓱᐊᓂᕐᒥᑦ ᐊᐅᔭᒃᑯᑦ.  

 ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ ᖃᐅᔨᒋᐊᒃᑲᓂᕐᓂᐊᖅᑕᖏᑦ ᐸᓐᓂᖅᑑᒥ 

ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ, ᓚᐃᓴᓐᓯᒧᑦ ᑎᒍᒥᐊᖅᑎᐅᓪᓗᓂ ᑖᔅᓱᒧᖓ ᐃᖃᓗᓕᕆᓂᐅᔪᒧᑦ, 

ᐱᔾᔪᑎᒋᓂᐊᖅᑕᖏᓐᓄᑦ ᐱᓕᕆᐊᖃᕐᓗᑎ ᐊᐅᔭᒃᑯᑦ ᐃᖃᓗᓕᕆᓂᕐᒥᑦ 2021−ᒥᑦ. 

 

2) ᐊᒡᒍᑐᖅᓯᒪᔪᖅ 0A 



ᒪᑉᐱᒐᖅ 3 ᐅᕝᕙᓘᓐᓃᑦ 3 

 

 ᐃᖃᓗᒐᓱᐊᖃᑦᑕᕐᓂᐅᔪᑦ ᐱᒋᐊᖃᑦᑕᖅᓯᒪᔪᑦ ᔫᓂ/ᔪᓚᐃ ᐊᒡᒍᑐᖅᓯᒪᔪᒧᑦ 0A. 

 

3) ᐊᒡᒍᑐᖅᓯᒪᔪᖅ 0B 

 ᐃᖃᓗᒐᓱᐊᖃᑦᑕᕐᓂᐅᔪᑦ ᐱᒋᐊᖃᑦᑕᖅᓯᒪᔪᑦ ᓄᖑᖏᓐᓂ ᐃᐳᕈ/ᐱᒋᐊᕐᓂᖏᑦ ᒪᐃ ᐊᒡᒍᑐᖅᓯᒪᔪᒧᑦ 0B. 

ᐃᖃᓗᒐᓱᐊᖅᑏᑦ ᓇᓗᓇᐃᖅᓯᓯᒪᔪᑦᐱᒋᐊᓂᐊᖅᑐᑎᑦ ᐃᖃᓗᒐᓱᐊᓂᐊᓂᕐᒥᑦ ᐱᒋᐊᕐᓂᖏᓐᓂ ᒪᐃ ᑕᒪᑐᒪᓂ 

ᐊᕐᕌᒍᒥ. 

 ᐊᐃᑉᐱᖅ, ᔫᓂ 22 ᒪᑐᐃᕐᑯᖓ ᐅᓪᓗᖓ ᐊᒡᒍᑐᖅᓯᒪᔪᒧᑦ 0B ᐊᑭᑦᑐᕋᐅᑎᔪᓂᑦ ᐋᖅᑭᔅᓯᓴᒪᔪᓄᑦ 

ᐃᖃᓗᒐᓱᐊᕈᑎᓄᑦ ᐃᖃᓗᓕᕆᓂᖅ 2021−ᒥ. ᑲᑎᑦᑐᒋᑦ ᐃᖃᓗᑦᑕᐅᔪᓐᓇᖅᑐᑦ (TAC) ᐋᖅᑭᑦᑕᐅᓯᒪᔪᖅ 

900 ᑕᓐᔅ. 

 

ᐅᑭᐅᑕᖅᑐᒥ ᑭᖑᑉᐸᐃᑦ ᐊᒻᒪ ᕿᓐᓂᖅᑕᑯᑖᓖᑦ ᑭᖑᑉᐸᐃᑦ: 

 ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ ᐱᓯᒪᖏᑦᑐᑦ ᓇᓗᓇᐃᖅᓯᔪᓂᑦ ᐸᕐᓇᐅᑎᓂᑦ 

ᐃᖃᓗᒐᓱᐊᕐᓗᑎ ᐅᑭᐅᑕᖅᑐᒥ ᑭᖑᑉᐸᓂᑦ ᑭᖑᑉᐸᓂᐊᕐᕕᒋᔭᐅᔪᖅ (SFA) 0 2021 ᐃᖃᓗᒐᓱᐊᕐᓇᒥ. 

 ᐅᑭᐅᑕᖅᑐᒥ ᑭᖑᑉᐸᓂ ᐃᖃᓗᓕᕆᓂᖅ ᑯᖑᑉᐸᓂᐊᔾᕕᒋᔭᐅᔪᒥᑦ 1 ᒪᑐᐃᓚᐅᖅᑐᖅ ᔭᓐᓄᐊᕆ 1, 2021. 

ᐃᖃᓗᒐᓱᐊᕐᓂᖃᕐᓂᐊᖅᑐᒋᔭᐅᔪᑦ ᐱᒋᐊᕐᓗᓂ ᐱᒋᐊᕐᓂᖏᓐᓂ ᔫᓂ 2021. 

 2021/22 ᐅᑭᐅᑕᖅᑐᒥ ᑭᖑᑉᐸᐃᑦ ᐊᒻᒪ ᕿᓐᓂᖅᑕᑯᑖᓖᑦ ᑭᖑᑉᐸᐃᑦ: ᐃᖃᓗᓕᕆᓂᐅᔪᑦ ᑲᓇᓐᓇᖓᓂ 

ᑭᓪᓕᖓ (EAZ) ᐊᒻᒪ ᐱᖓᓐᓇᖓᓂ ᑭᓪᓕᖓ (WAZ) ᒪᑐᐃᓚᐅᖅᑐᖅ ᐃᐳᕈ 1, 2021. 

ᐃᖃᓗᒐᓱᐊᖃᑦᑕᕐᓂᐅᔪᑦ ᑲᓇᓐᓇᖓᓂ ᑭᓪᓕᖓ ᐊᒻᒪ ᐱᖓᓐᓇᖓᓂ ᑭᓪᓕᖓ ᐱᒋᐊᖅᓯᒪᔪᖅ ᕿᑎᐊᓂ 

ᒪᐃ. 

 ᐅᑯᐊ ᑐᓂᔭᐅᓂᖃᖅᑎᓪᓗᒋᑦ, 2021(-22) ᑲᑎᑦᑐᒋᑦ ᐃᖃᓗᑦᑕᐅᔪᓐᓇᖅᑐᑦ ᐅᑭᐅᑕᖅᑐᒥ ᑭᖑᑉᐸᐃᑦ ᐊᒻᒪ 

ᕿᓂᕐᖅᑕᑯᑖᓖᑦ ᑭᖑᑉᐸᐃᑦ ᑭᖑᑉᐸᓂᐊᕐᕕᐅᔪᒥᑦ 0, 1, ᑲᓇᓐᓇᖓᓂ ᑭᓪᓕᖓ ᐊᒻᒪ ᐱᖓᓐᓇᖓᓂ 

ᑭᓪᓕᖓ ᓇᓗᓇᐃᖅᑕᐅᔭᕿᐊᓖᑦ. 

 

ᑎᑎᕋᖅᑐᖅ: ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ – ᐃᖃᓗᓕᕆᓂᕐᒧᑦ ᐊᐅᓚᑦᑎᓂᕐᒧᑦ 

 

ᐅᓪᓗᖓ: ᐃᐳᕈ 23, 2021 


